
Annotatsiya: Ushbu maqola harbiy ta’lim muassasalarida ingliz tili 

mashg‘ulotlar davomida professor-o‘qituvchilar tomonidan qo‘llanayotgan 

metodlarning afzal tomonlari va kamchiliklariga bag‘ishlangan bo‘lib muallif 

tomonidan takomillashgan Loyiha metodining tariflari keng yoritilgan. Ushbu 

metodlar yordamida kursantlar bilimlarini kengaytirish yuzasidan takliflar muallif 

tomonidan ilgari surilgan. 

Kalit so‘zlar: integratsiya, pedagogik mahorat, loyiha metodi, chet tilni 

o‘zlashtirish ko‘nikmalari. 

Аннотация: данная статья посвящена преимуществам и недостаткам 

методов, применяемых преподавателями английского языка в военно-учебных 

заведениях во время обучения. Автор выдвигает предложения по расширению 

знаний курсантов с помощью этих методов. 

Ключевые слова: интеграция, педагогическое мастерство, методы 

проектирования и локации, навыки владения иностранным языком.  

Annotation: this article is devoted to the advantages and disadvantages of the 

methods used by professors and teachers during English classes in military educational 

institutions, and Project method was improved by the author are widely covered. 

Proposals to expand the knowledge of cadets using these methods were put forward by 

the author. 

Keywords: integration, pedagogical skills, project and localization techniques, 

skills for mastering a foreign language. 

 

Hozirigi kunda zamon bilan hamnafas bо‘lib yashash har birimizning asosiy 

vazifalarimizdan biriga aylanib ulgurgan bir davrda, shiddat bilan rivojlanib 

borayotgan axborot kommunikatsiya texnologiyalarini, ishlab chiqarishning jahon 

andozalaridan olingan yangi texnika va texnoliyalarini hamda ta’lim sohasini xalqaro 

tajriba asosidagi yangi pedagogik texnologiyalarini о‘rganib amaliyotga tatbiq etishda, 

kursantlarning xorijiy tillarni bilishi va uni mukammal о‘zlashtirishlari uchun oliy 

harbiy ta’lim muassasalarida faoliyat olib borayotgan pedagoglarimizning xorijiy 

tillarni xalqaro tajribalarga asoslangan holda о‘qitishning quyidagi samarali uslublarini 

yoritib beramiz.  

О‘qituvchi о‘zining pedagogik mahoratiga tayangan holda kursantlarga ingliz 

tilini о‘rgatishdagi muammoni hal qilish maqsadida dunyodagi taklif qilinayotgan 

barcha uslublarni о‘rganib chiqish kerak bо‘ladi. Kо‘pincha pedagoglarimiz ushbu 

uslublarni internet yoki yozma о‘quv uslubiy qо‘llanmalardan foydalanib mustaqil 

ravishda qо‘llashadi. Biroq, guruh bо‘lib mashg‘ulot olib borish samaraliroq 

hisoblanadi. 

 Mustaqil diyorimizda chet tilini о‘rganishni yanada takomillashtirish maqsadida 

О‘zbekiston Respublikasining Prezidentining bir qator farmonlari va Vazirlar 

Mahkamasining qarorlari qabul qilingan bo‘lib ular Respublikamiz miqyosida 

yoshlarni ona tilimiz bilan birga chet tillarni ham mukammal o‘rganishga undaydi. Shu 

bois, barcha Oliy о‘quv yurtlarida chet tillarini о‘qitish va о‘rganishga alohida 

ahamiyat berib kelinmoqda.  

 Hozirgi kunda dunyo mamlakatlarining о‘zaro aloqalari integratsiya jarayonlari 

tezlashayotgan davrda xalqaro munosabatlar va aloqalar yangi sifat bosqichiga 

kо‘tarildi. Voqea va hodisalarning tez va shiddat bilan о‘zgarishi ham zamonni 

murakkablashtirmoqda. Ayni paytda yer yuzining qaysi chekkasida qanday voqea yuz 

bermasin, odamzod bu haqda dunyoning boshqa chekkasida turib zudlik bilan xabar 

topishi hech kimga sir emas. Har bir ijtimoiy hodisaning ijobiy va salbiy tomoni 

bо‘lgani kabi, globallashuv jarayoni ham bundan mustasno emas.  

Kursantlarga harbiy terminlarni o‘qitish jarayonida Loyiha metodidan 

foydalanish uchun quydagi usullar tavsiya etiladi. “My lovely vocabulary notebooks” 

lug‘at daftarlarini tutish loyihasini o‘quv yili davomida olib borish.  Ushbu loyihaning 

maqsadi kursantlarning harbiy sohaga oid lug‘at boyligini oshirish, kreativ erkin ish 

faoliyatini ta’minlash, passiv kursantlarni faol kursantlarga aylantirish.  

Yetuk ofitser kadrlarni tayyorlashda amaliy mashg‘ulotlarda kommunikativ 

metodning tarmoqlari bo‘lgan – loyihalash, masofaviy ta’lim, aqliy hujum, guruhli 

fikrlash, galereya, rotatsiya, dumaloq stol, Keys study, Lokatsiya, Jigsaw 1,2 kabi 

interfaol usullardan foydalanish, kichik guruh musobaqalari, internet yangiliklari va 

ilg‘or pedagogik texnologiyalarni qo‘llash maqsadga muvofiqdi. 

Hozirgi vaqtda pedagogik tadqiqotlarda modellashtirish usuli keng qo‘llaniladi. 

Modellashtirish-bu modellarni yaratish va tadqiq qilish usuli. Modelni o‘rganish sizga 

yangi bilimlarni, ob’ekt haqida yangi yaxlit ma’lumotlarni olish imkonini beradi. 

Modelning muhim xususiyatlari: vizualizatsiya, mavhumlik, ilmiy tasavvur va 

tasavvur elementi, analogiyani qurilishning mantiqiy usuli sifatida ishlatish qo‘llanadi. 

Boshqacha qilib aytganda, loyiha vizual shaklda ifodalangan farazdir. Modelning 

muhim xususiyati unda ijodiy tasavvurning mavjudligi. Masalan, ta’lim jarayonini 

modellashtirish shakllari tushunchalar, paradigmalar, turli senariylar, kognitiv o‘yinlar 

va boshqalar bo‘lishi mumkin. Modelni yaratish jarayoni juda mashaqqatli, tadqiqotchi 

bir necha bosqichlardan o‘tganga o‘xshaydi.  

Birinchisi, tadqiqotchini qiziqtirgan hodisa bilan bog‘liq tajribani sinchkovlik 

bilan o‘rganish, ushbu tajribani tahlil qilish va umumlashtirish va kelajakdagi model 

asosida faraz yaratish. 

 Ikkinchisi-tadqiqot dasturini tuzish, ishlab chiqilgan dasturga muvofiq amaliy 

faoliyatni tashkil etish, unga amaliyot tomonidan taklif qilingan tuzatishlar kiritish, 

modelning asosi sifatida olingan dastlabki tadqiqot gipotezasini aniqlashtirish.  

Uchinchisi-modelning yakuniy versiyasini yaratish. Agar ikkinchi bosqichda 

tadqiqotchi qurilayotgan hodisaning turli xil variantlarini taklif qilsa, uchinchi 

bosqichda u ushbu variantlar asosida amalga oshirmoqchi bo‘lgan jarayonning (yoki 

loyihaning) yakuniy namunasini yaratadi. Pedagogikada modellashtirish muhim 

didaktik muammolarni hal qilishda muvaffaqiyatli qo‘llaniladi. Masalan, tadqiqotchi 

o‘qituvchi modellarni ishlab chiqishi mumkin: o‘quv jarayonining tuzilishini 

optimallashtirish, kursantlarning shaxsga yo‘naltirilgan yondashuv bo‘lib dars 

mashg‘ulotlarni samarali qilib olib borishga olib keladi. 

Yuqoridagilardan kelib chiqqan holda qilib shuni aytish mumkinki, olib 

borilayotgan keng ko‘lamli ishlar natijasida ta’lim va xususan chet tili sohasida biz 

erishayotgan muvaffaqiyatlar  “o‘zbek modeli”ning qisqa davrda berayotgan muhim 

samaralari sifatida namoyon bo’lmoqda. Eng xolis baho-chetdan berilgan bahodir. Ana 

shunday e’tiroflardan biri, mamlakatimiz ta’lim tizimini rivojlantirish darajasi 

bo‘yicha dunyoda yetakchi o‘rinlarni egallagani bilan ham faxrlidir. Bu esa davlatimiz 

rahbariyati tomonidan olib borilayotgan izchil islohotlarning, ta’lim-tarbiyaga 

qaratilayotgan yuksak e’tiborning amaldagi ifodasidir. 

 Xulosa о‘rnida shuni ta’kidlash lozimki, biz ta’lim- tarbiya berib kelayotgan 

professional, yosh mutaxassis kadrlarimizning zamonaviy axborot kommunikatsiya 

texnologiyalari va xorijiy tillarni mukammal bilishlari hozirgi davrning muhim talabi 

hisoblanadi. Zero til – inson ongining maxsuli bо‘lib, inson tafakkuri va 

dunyoqarashini ifodalovchi vosita sanaladi. Shuningdek kelajakda yosh kadrlarimizni 

Vatan ravnaqiga munosib hissa qо‘shishlarida ham asosiy mezon sifatida xizmat qiladi 

